
				এই পাতাটির মুদ্রণ সংশোধন করা প্রয়োজন। 
৮৪
কাশীধামে স্বামী বিবেকানন্দ
৮৪


কাশীধামে স্বামী বিবেকানন্দ
হইয়া অভিনয় দর্শন করিতে যান। রঙ্গালয়ের পটগুলি বিশিষ্ট
শিল্পীদ্বারা অঙ্কিত হইয়াছিল। প্যারিস নগরীতে এই ফরাসী
রঙ্গালয় ও এই চিত্রশিল্পী তখন সর্বশ্রেষ্ঠ ছিল। স্বামিজী
ফরাসী ভাষায় অভিজ্ঞ ছিলেন সেইজন্য তিনি অভিনয় বেশ
বুঝিতেছিলেন। সহসা তাহার যবনিকার উপর দৃষ্টি নিক্ষেপ
হওয়ায় ত্রস্থ আলেখ্যের কিঞ্চিৎ ভ্রান্তি আছে ইহা হঠাৎ
তাঁহার নেত্রে ঠেকিল। অভিনয় সমাপ্তে তিনি কার্যাধ্যক্ষকে
আহ্বান করিলেন। শিল্পীও তথায় স্বয়ং উপস্থিত থাকায়
তাঁহার নিকটে আসিলেন। কারণ স্বামিজী কোন বিশিষ্ট
ধনাঢ্য ব্যক্তির অভ্যাগত হইয়া অভিনয় দর্শন কবিতে গিয়া-
ছিলেন। প্যারিস নগরীতে স্বামিজীকে বহুলােকে সম্মান
করিত। এই নিমিত্ত কার্যাধ্যক্ষ এবং শিল্পী স্বয়ং আসিয়া
তাঁহাকে দর্শন করিলেন। যবনিকাতে অঙ্কিত আলেখ্যের
যে অংশটি স্বামিজী অপরিস্ফুট বলিযা নির্দেশ করিলেন তাহারা
তখন দেখিলেন যে, সেই নির্দিষ্ট স্থানটিতে প্রকৃতই দোষ
আছে এবং স্বামিজী যে প্রকার উল্লেখ করিতেছেন তাহাই
সত্য। শিল্পী আশ্চর্যান্বিত হইয়া মনে মনে ভাবিতে লাগিলেন,
এ ব্যক্তি ধর্মবিষয়ে উপদেশ দিয়া থাকেন, এখন দেখিতেছি
ইনি আবার চিত্রকলাতেও নিপুণ। আর একটি উদাহরণ
এখানে বলিতেছি। এই ব্যাপারটি ইংলণ্ডে হইয়াছিল এবং
তৎসময়ের লােক প্রমুখৎ অবগত আছি। একদিন স্বামিজী
মিস হেরিয়েটা মূলার ও আর দু’একজনের সহিত প্রফেসার

